
For hundre år sidan, i september 1900, døydde ein av dei mest markante 
personane i Haugesund i siste halvdelen av 1800-talet. I 50 år var John Valentin­
sen med på å dominera handels- og skipsfartsnæringa i byen. 

Litt etter litt bygde han opp ei omfattande næringsverksemd der han særleg i 
startfasen samarbeidde med to av brørne sine. I 1865 var John Valentinsen den 
største seglskipsreiaren i Haugesund, og då han først var etablert i det øverste 
skiktet i den nye byen, fim1 vi han att i ei rekkje sentrale posisjonar. Han sat 20 år 
i bystyret, han var direktør i Haugesund Sparebank, han sat 16 år i styret for 
sjømannsskulen, han var overformyndar, aktiv haugianar, og han var medlem i 
ei rekkje kommunale utval. 

Kven var denne mannen, og kva føresetnader hadde han som gjorde at han 
kunne slå seg fram til ein slik posisjon? 

I 1962 skreiv signaturen KLAS ein artikkel i Haugesunds Dagblad om "John 
Valentinsen. Jakteskipperen frå Rosendal, som ble 1860- og 1870 årenes store 
sildesalter og seilskutereder."1 Artikkelforfattaren teiknar eit bilete av ein svært 
aktiv mann både i nærings- og samfunnslivet elles og karakteriserer han som ein 
av grunnleggjarane av byen. Skarp, årvåken, initiativrik, forsiktig og bereknan­
de er uttrykk KLAS nyttar om Valentinsen, og han vektlegg i tillegg eigenskapar 
som "flid, dyktighet, påpasselighet og grunndighet" som særmerke ved 
Valentinsen. 

Reidar Østensjø reknar også John Valentinsen mellom dei som var med å 
skapte det lokale næringslivet i Haugesund.2 Østensjø viser til eigenskapar som 
"nøysomhet, forsiktighet og driftighet para med spillelyst, dristighet og økono­
misk og sosial ærgjerrighet" som typiske karaktertrekk for dei som lukkast best i 
denne situasjonen. 

Kåre Olsen, som har skrive om oppkomsten av borgarskapet i Haugesund 
i 1840 - 1900, hevdar at husmannssøner som flytta til byen truleg ville 
arbeida resten av livet som bryggesjauarar, tømmermenn eller liknande sjølv om 
dei var aldri så gløgge og kvasse.3 Dette var nok meir realistiske framtidsutsikter 
også for John Valentinsen og brørne hans, enn myten om husmannssonen som 

skulle ut og gjera lukka ved hjelp av vågemot, energi og dugleik. Men John 
Valentinsen dreiv det lengre enn dei fleste andre. John Valentinsen var ein av 
dei fremste entreprenørane i innflyttargenerasjonen i Haugesund. På fleire 
måtar typisk i utgangspunktet: av bondeætt, innflyttar frå næraste distriktet 
med silda som drivkraft, saltar, jakteskipper, eksportør, i nært samarbeid med 
brør. 

5. april 1845 vart John Farteinsen, 24 år frå Øhren i Kvinnherred Prestegjeld, 
registrert som innflytta til Skåre sagn, Torvastad Prestegjeld "for at søge 
Arbeid". Og arbeid farm han. Korleis bygde han seg opp til den sentrale posisjo­
nen han etterkvart fekk? Er det mogeleg å finna suksessfaktorane? Vi kjenner 
fleire vesentleg, generelle trekk i dette biletet: Dei personlege eigenskapane som 
er nemnde var ganske visst viktige, organisatorisk var partreiarskap sentralt, og 
utviklingsvegen frå fiskar til saltar og eksportør var det fleire som gjekk. Høver 
Valentinsen si "oppskrift" for den vellukka entreprenørverksemda han dreiv 
også inn i dette mønsteret? Kan vi gjennom studiar av handlingar dokumentera 
no kre av dei karakteristika som Østensjø eller KLAS viser til? 

Denne artikkelen er eit forsøk på å rekapitulera så detaljert som mogeleg det vi 
kan kalla for oppbyggingsperioden for John Valentinsen, frå han kom til Hauge­
sund i 1845 til han stod registrert som den største seglskipsreiaren i byen i 1865. 
Denne 20-årige grunnleggingsperioden er naturlegvis sentral, men eg vil også 
gå inn på utgangspunktet hans og den ballast han måtte ha med seg då han 
flytta til Haugesund i 1845. Dei neste 25 aktive åra i karrieren til John 
Valentinsen må vi koma attende til ved eit seinare høve. 

Til behagelig Veiledning tillader jeg mig herved ærbødigst at fremsende en med mine 
Bøger alt overensstemmende Regning over mine Indtekter for indeverende Aar, idet 
jeg haaber at den ærede Ligningskommisjon ved den forestaaende Skatteligning vil 
tage behørig Hensyn. 

Slik innleiar John Valentinsen følgjeskrivet til likningskommisjonen i 
Haugesund datert 13. 11. 1857. Han nytta seg altså av retten som dei skatteplikti­
ge hadde til å senda inn "sjølvmelding" før kommisjonen fastsette skatten. Og 
John Valentinsen er svært detaljert i oppsettet sitt over handel med fersk og salt 
sild, utgifter han har hatt i samband med saltinga, og inntektene ved frakting og 
eksport av sild. Han har ført eit detaljert oppsett som viser kva han har hatt i 
forteneste på eksporten av saltsild som han og broren, Johannes, har eksportert 
til Preussen og Gøteborg dette året. Han gjev opplysningar om kva han har hatt 
i forteneste på fraktefarten med jakta "Brødrene" som han sjølv var skipper på, 
og han har også detaljar som viser kostnaden med å eksportera silda med jakta 
"Tvende Brødre" som han eigde saman med broren, Johannes. "Sjølvmeldinga" 
dokumenterer også eigartilhøva for fleire av fartøya som John og Johannes 

hadde partar i. Rekneskapsoversynet hans vert dermed ei god kjelde for å 
vurdera fortenesta både ved salteriverksemd, fraktefart og saltsildeksport. John 
Valentinsen eksporterte 1046 tønner sild i 1857, og han reknar seg fram til at han 
hadde ei nettoforteneste på sildeeksport, fraktefart og husleige på 1056 spd. 
Dersom vi godtek "sjølvmeldinga" hans, kan vi altså enkelt rekna at han hadde 
ei nettoforteneste på omlag l spd. pr. tønne eksportert sild. I arkivet i 
Haugesund er det også teke vare på ei sjølvmelding frå John Valentinsen frå 
1865, og frå same året ei frå broren, Johannes Valentinsen.4 Desse to siste er ikkje 
på langt nær så detaljerte som den frå 1857, men for John sin del viser den like­
vel eit nytt utviklingstrinn i "karrierestigen" hans som eg skal koma nærare inn 
på i det følgjande. Vi får dessutan delvis fastslege eigartilhøva i nye fartøy som 
brørne har kjøpt inn etter 1857. Det er John Valentinsen som er den sentrale, men 
i denne artikkelen må vi også ta med brørne Henning og Johannes fordi dei 
samarbeidde tett i deler av den perioden vi skal studera. Dei tre husmannssøne­
ne kom frå eit heller magert utgangspunkt og bygde seg opp gjennom fiske, 
fraktfart, sildehandel og sildeeksport. Dei klarte å nytta ut den store natur­
ressursen, som i så rikelege mengder strøymde inn til Vestlandskysten, til å 
skaffa seg ein leveveg utanfor bondesamfunnet og etablera seg i handelsborgar­
skapet i Haugesund. 

Før vi vurderer korleis valentinsenbrørne kunne klara å utnytta den sjansen 
silda gav, vil eg gjera ei kort, generell vurdering av korleis det kunne vera mage­
leg for ein husmannssonl bondeson å arbeida seg ut av den tradisjonelle bonde­
økonomien og verta ein aktiv del av handelsøkonomien gjennom den nye 
næringa.5 Men sjølv om det no var slik at det vart lagt til rette for at bønder og 
husmenn kunne kasta seg ut i handelsøkonomisk verksemd, var det langt frå 
sikkert at dei ville gjera det. 

Vi kan tenkja oss ein mogeleg karrierestige på grunnlag av vårsildfisket fram­
stilt som i figuren under. 

l. Fis kar l partseigar 
fiskefartøy l 

arn eller notbruk 

2. Sal tar l skipper l 
fartø ei ar 

3. Saltar l skipper l 
fartøyeigar l eksportør 

4. Skipsreiar l 
forretnin sman 

Hovudaktiviteten på det einskilde trinnet var som følgjer: 
Trinn l. Lønsmottakar som sel arbeidskrafta si i periodar l sel rå vara/ saltar til 

eige forbruk 
Trinn 2.  Saltar og sel til eksportør ar - fraktefart innanlands/ svensk vestkyst 
Trinn 3. Salting - fraktefart- sildeeksport - kornimport 
Trinn 4 Skipsfart- eksport- import 

Figuren er eit forsøk på å framstilla dei ulike rollane aktørane i sildefiskeriet 
kunne ha på 1800-talet midt i den beste vårsildperioden. Figuren er samstundes 
ei framstilling av den teoretisk mogelege "karrierestigen" for ein som gjekk i 
gong utan startkapital i noko form. På trinn l finn vi den vestlandske 
bonden/husmannen som dreiv med fiske som ein naturleg del av gardsbruket. 
Så kom dei store sildeinnsiga som gjorde det mogeleg for mange å selja arbeids­
krafta si i nokre månader. Denne arbeidsinntekta vart nok nytta på ulikt vis, 
men det kan tenkjast at den kunne vera startkapitalen som skulle til for å byggja 
seg opp med tanke på ei klatring på "karrierestigen".  

Det var nok ikkje like høge opptrinn alle stader i stigen. Det var truleg eit 
større og vanskelegare trinn å ta steget opp til gruppa med eksportørar. Sjølv om 
ein på mange måtar var ute av bonderolla og langt inne i handelsmannsrolla 
også på trinnet før, vart det stilt nye krav før ein kunne ta neste steg. 

Fase l. 1812 - 1845 
Snikkarøyro- bakgrunn og miljø 
Det er ikkje utan vidare lett å sjå samanhengen mellom John Valentinsen, skips­
reiaren i Haugesund, som døydde i 1900, og John Farteinson Øjren, husmanns­
son frå Øyro i Kvinnherad. Men dette er same mann, og forklaringa ligg i det 
sjeldne Fartein-namnet. Fartein (Fartegn) vart uttala Faltin, og etterkvart vart 
skrivemåten Valtin.6 Dermed vart John Farteinson til John Valentinsen då han 
flytta frå Øyro i 1840-åra. Det vart fødd 9 born i perioden 1805 - 1826 i Øyro, 
eller Snikkarøyro, som husmannsplassen også vart kalla7• 6 av desse vaks opp, 
og det er dei tre gutane Henning (f. i 1812), John (f. i 1821) og Johannes (f. i 1823) 
som er interessante i denne samanhengen. Utgangspunktet deira var knapt det 
beste. Far deira var eldste son på Øye, gnr /bnr 1 15 l l, som låg på den nordaus­
tre enden av Snilstveitøy i Kvinnherad. Uvisst av kva grunn, fekk ikkje far deira, 
Fartein Hemmingson Øye, overta heimegarden som Baroniet i Rosendal eigde, 
og som far til Fartein hadde drive. Derimot så gifte han seg med ei gammal ekkje 
til den husmannsplassen der han seinare fostra opp sønene, medan ei syster 
overtok heimegarden. Den 62 år gamle ekkja døydde snart, og Fartein gifte seg 
oppatt. Han kunne ikkje ha vore heilt utstøytt frå familien, for ved skifte etter 
faren i 1815 fekk han sin halvpart av verdiane i buet, 150 spd. Skifta frå bruka på 

Øye viser at dette var bruk der folk var vel vane med fiske og bøkring, og dei 
dreiv også eindel fraktefart, mellom anna til Bergen. Valentinsenbrørne voks alt­
så opp i eit miljø der fiske og fraktefart var vanleg. Men det er likevel lite som 
peikar i retning av at heimemiljøet var ein sterk stimulans til å gå inn i rolla som 
handelsmenn med sild. Vi kan vanskeleg tru at her var noko medviten opplæ­
ring av sønene for å førebu dei til sildeeksportørar. Ei anna sak er det at det 
naturlegvis ikkje kunne vera leveveg for alle sønene på husmannsplassen i 
Øyr o. 

Husa i Snikkarøyro står enno. Dei var truleg ombygde i 1860. 

Foto: p. e. 

Vi møter gutane att i kyrkjeboka då dei var konfirmerte i 1828, 1835 og 1838. 
For Henning er det ingen opplysningar innført i kyrkjeboka av presten. Presten 
hadde ikkje teke til å skriva inn "karakterar" i kyrkjeboka så tidleg. Men i 30-åra 
fekk kvar konfirmant presten si vurdering ført inn, og både John og Johannes 
fekk god omtale av presten. Dei var mellom dei aller flinkaste i sine kull etter 
presten si vurdering, med " Meget gode kundskaber, meget god flid og ditto 
oppførsel."6 Det ser altså ut til at gutane var godt utstyrte med "boklege 
evner"og arbeidsvilje då dei vart konfirmerte i 14 - 16-års alderen. Og det er 
heller ingen grunn til tru at presten var overdriven positiv til to husmannsøner. 

Det er ikkje mykje å henta frå kjeldene om ungdoms- og dei første vaksenåra 
til valentinsenbrørne. Vi må tru at dei som husmannsøner flest tok seg arbeid 
der det var å firma. Oppvekstmiljøet og situasjonen med eit godt sildefiske gjer 
det rimeleg å rekna med at dei skaffa seg arbeidsinntekt først og fremst frå sjøen 
- anten som fiskarar eller mannskap på fraktefartøy. Dei kan sjølvsagt også ha 
drive salting i liten målestokk for på den måten å auka fortenesta nok o. John kan 
ha vore yrkesaktiv i omlag 10 år før vi registrerer han som flytta i 1845, og 

Henning har naturleg nok hatt høve til arbeidsinntekt endå lengre. Dette vert 
spekulasjonar, men handlingsmønsteret deira etter 1845 tyder på at dei har hatt 
høve til å leggja seg opp noko kapital som dei då investerte i fartøypartar. Det er 
rimeleg å rekna at dei fram til 1846 har vore på første trinnet i "karrierestigen". 
No kan det godt tenkjast at brørne også dreiv salting i mindre målestokk i tillegg 
til fiske før 1846. Ja, det er vel grunn til å rekna det som sikkert at dei gjorde det. 
Når John var i stand til å salta og eksportera så mykje som 3-400 tønner i 1846, så 
må vi tru at han hadde erfaring som saltar frå tidlegare. Det kan tenkjast at 
brørne har opphalde seg i karmøyområdet frå tidleg i 40-åra og drive både 
fisking og salting der. Vi kjenner fleire døme på at husmenn, bondegutar eller 
drenger dreiv salting i liten målestokk i til dømes salteriet til arbeidsgjevaren. 
Det var godt mogeleg for ein som hadde vore heldig med sildelotten sin å satsa 
på salting av til dømes 10-20 tønner sild. Kapitalinnsatsen som skulle til for ei 
slik salting kunne alle makta etter ein god fiskevinter. Tønnene ville kosta omlag 
8-10 spd, og saltet kunne kjøpast for 15-20 spd. Utan eige naust eller sjøhus til å 
lagra silda i, måtte det nok betalast leige for å ha silda ståande til våren då den 
kunne seljast til ein eksportør for 4-5 spd. for tønna i 40 -åra. Valentinsenbrørne 
kan også ha frakta silda til Øyro for å driva salting der. Vi veit at det vart drive 
bøkring på Snilstveitøy, og der hadde dei også lagerplass for sildetønnene. Så 
det kan tenkjast at det einaste som måtte kjøpast, var saltet, og sjansane til god 
forteneste var dermed større. Med å starta i det små på denne måten, kunne inn­
satsen og også fortenesta aukast år for år. 

Flyttelistene i kyrkjebøkene er ikkje fullstendige, heller ikkje i Kvinnherad. Det 
er berre Johannes som er registrert som utflytta; "Foraaret 1850, Ungkarl 
Johannes Valentinsen Øren 26,5 aar til Tysvær Prestegjeld".9 Vi legg merke til at 
kvinnheradspresten skreiv Valentinsen i kyrkjeboka. Presten har ikkje registrert 
utflytting på verken Henning eller John. Johannes er registrert i Tysvær som inn­
flytta "for at fare tilsøs", og han har tilhald på ein gard som heitte Kro. På denne 
garden gifte ungkar og jakteførar Henning Faltinsen Kro seg 24. november 1850. 
Johannes flytta altså etter broren som på denne tida dreiv både som jakteførar og 
bonde i Tysvær. Det har ikkje vore råd å firma innflytting for Henning, det vert 
difor noko usikkert kva tid han flytta frå Øyro. Men dei to eldste brørne var 
truleg flytta frå Øyro i 1845, og yngstemann kom etter i 1850. Dei slo seg ned i eit 
sentralt distrikt med tanke på fiske- handel- og fraktefart med sild. 

Fase 2. 1846- 1850 
Fraktefart med eigne fartøy 
I fartøyregisteret 1848-49 frå Bergen er Henning og John Valentinsen oppførte 
som eig ar ar av ein dekksbåt, "Brødrene", der Henning er skipper, og ei jakt, 
"Christine", som John er skipper på.10 Begge fartøya er registrert som heime-

høyrande i Bergen Tolldistrikt, men det skuldast truleg at "systemet" oppfanga 
endringar seint. Det første fartøyet er ikkje større enn 4 kommerselester, og 
målebrevet er datert i Bergen 10.06.48. Det har ikkje lukkast å finna bilbrev etter 
fartøyet, men dersom det ikkje har vore ombygd og nymålt, tyder målebrevet på 
at "Brødrene" var bygd i 1848, og at dei kjøpte det nytt. John er i 1848-49 
også oppført som hovudreiar for et anna og langt større fartøy. I fartøyregisteret 
for Bergen er han oppført som eigar og skipper på jakta "Christine" på 15 
kommerselester. I fartøyregisteret frå Haugesund for 1856, er "Christine" 
registrert som eit 9 år gamalt haugesundsfartøy bygd i GøteborgY I mai dette 
året utklarerte John Valentinsen for første gong med "Christine" frå Mandal til 
Gøteborg med 348 tønner sild. "Christine" er målt til 15,5 kml i april same år i 
Kristiansand, men i utgåande tollbok for Haugesund 1855 er det også vist til 
målebrev frå Bergen datert 13.10.1846. Frå då av er jakta registrert som 
15 kml. Han må ha hatt nokre år med god forteneste før han kunne kjøpa dette 
fartøyet, sjølv om vi må rekna med at også dette fartøyet var eigd av eit 
partreiarskap. Opplysningane i tollbøkene er tvetydige. Ved første utklareringa 
frå den nye tollstasjonen i Haugesund i 1855 er det innført at "Christine" 
" . .  tilhørende ham selv med flere . . .  " Men ved alle seinare høve er fartøyet ført inn 
berre som tilhøyrande John Valentinsen. I Rederiforeningen sitt kartotek er det 
ført opp 4 reiarar for "Christine" i 1862, det same året fartøyet forliste: John 
Valentinsen, Christian Christiansen, Jens Thommasen Risøen og Hagtor T. 
Ænes som også var skipper. Det er vanskeleg å tru at John Valentinsen skal ha 
kunna kjøpt dette fartøyet nytt åleine så tidleg som i 1846. Det ville dessutan 
bryta med det som var den vanlege forma for sameige i fartøy, ein finansierings­
måte som John Valentinsen nytta seg av ved alle andre fartøy han hadde 
interesser i. "Christine" var ikkje i drift for Valentinsen i 1857, slik at det er 
ikkje råd å sjå av sjølvmeldinga hans korleis han ville delt fortenesta på 
fartøyet. 

Det er grunn til å stansa opp ved dei investeringane som brørne gjorde på kort 
tid. Spørsmålet vert korleis dei kunne skaffa kapital til fartøyinvesteringane som 
ganske visst var starten på ein karriere. Utan at eg kan leggja fram eksakte 
summar for desse investeringane, så snakkar vi om relativt store investeringar i 
femårsperioden 1846 til 1850 når det gjeld fartøya. Ut frå lensmannsmeldingar 
frå Sunnhordland og tilsvarande meldingar frå amtmannen, vil det ikkje vera 
mykje feil å rekna 80 spd. pr. kommerselest for eit nytt fartøy med segl og rigg. 
Dei to brørne hadde investert i 2 fartøy på tilsaman 19 kml. det siste femåret av 
40-åra. Det vil seia ein innsett kapital på omlag 1.500 spd. I tillegg til desse far­
tøyinvesteringane var John i gong med å se�a opp eit kombinert bustad- og sjø­
hus på slutten av 1840-åra, og få år seinare eit nytt bustadhus på Risøy. Det kan 
tenkj ast fleire måtar å skaffa naudsynt kapital på. Eigne midlar kunne skaffast 
ved arv, lån og arbeidsinntekt. I tillegg kunne det reisast kapital til fartøy-

bygging ved å oppretta eit partreiarskap. Arv som skulle ha noko å seia for 
desse investeringane, kan vi sjå bort frå. Det var ikkje skifte etter foreldra på 
Øyro før i 1859 l 60, og der var det dessutan knapt med investeringsmidlar. John 
og Johannes fekk kvar 17 spd. frå auksjonen etter foreldra i 1860Y I 1850 var dei 
to eldste brørne 29 og 38 år, dei kunne altså ha eit fleirårig vakse yrkesliv bak seg 
midt i denne investeringsperioden. Henning og John kan ha delteke i fisket i 
fleire år og lagt seg opp kapital på den måten. Som nemnt tidlegare, er det grunn 
til å rekna med at dei har drive sildesalting. På ein god fiskesesong skulle det 
vera n1ogeleg å leggja seg opp 50 spd. 01n vi seier at Jolu1 har hatt ti gode fiske­
sesongar bak seg ville han kunna ha eit utbyte på 500 spd. I tillegg kan dei ha 
drive fraktefart, og ifølgje dei same amtmannsmeldingane som nemnt ovanfor, 
rekna ein nettoforteneste på eit heimleg fraktefartøy til 12 spd pr kml. Det skulle 
gje John og Henning omlag 80-100 spd kvar pr år i forteneste på fraktefart med 
"Christine" som så kunne nyttast til å investera i "Brødrene". Og sjølv om det er 
mogeleg at dei også hadde forteneste på salting og sal av saltsild før fartøyinve­
steringane, ville dei ha vanskar med å ha noko særleg høgare nettoinntekt enn 
100 spd pr år i den første fasen fram til 1846. Då må dei anten ha lånt pengar til å 
investera med, eller hatt fleire med i eit partreiarskap, i allefall i utgangspunktet. 
Dei kan naturlegvis ha nytta seg av begge desse måtane til å skaffa kapital på. 
Om amtmannen sine vurderingar av kostnad og forteneste er rette, ville inve­
steringane i eit fartøy gje ei forteneste på 15% på innsett kapital. Det må seiast å 
vera god forrenting, og det kan forklara noko av satsinga og investeringslysta. 

Men same korleis dei makta å reisa kapitalen, faktum var at ved utgongen av 
1840-åra var dei to brørne etablerte i det beste sildeområdet med sjøhus for 
salting der det kunne saltast mellom 1000 og 2000 tønner, og minst to fartøy som 
kunne nyttast i import-og eksporttrafikk i tillegg til innanlandsk fraktefart. 
Ingen av dei hadde enno skipperborgarskap, og sildeeksporten måtte difor gå til 
Sverige. John løyste skipperborgarskap i Stavanger 20/5 1851. Han kunne då 
fritt eksportera sild i heile Austersjøen, medan Henning måtte halda seg på den 
svenske vestkysten. Vi ser altså at på slutten av 1840-åra må dei to eldste brørne 
alt vera godt i gong med sildehandel og sildeeksport som må ha gitt god for­
teneste. Det ser ikkje ut til at Johannes kom med i kompaniskapet med dei to 
andre brørne før han flytta til Kro i 1850, men han har truleg hatt den same 
starten som fiskar som dei to andre. Det kan også tenkjast at han var med som 
mannskap på fartøya som brørne eigde. Han må i alle fall ha gått i praktisk sjø­
mannslære, for tidleg i 50-åra tok han til å føra fartøy i utanriksfart. Og, som vi 
skal sjå, hadde han også kapital til å skaffa seg fartøypartar. 

Dei første registreringane i tollbøkene etter desse fartøya på 40-talet, er frå mai 
1846. John utklarerte med ei sildelast til Gøteborg frå Mandal, der han oftast toll­
klarerte før Haugesund vart tollstasjon i juni 1855. Han gjekk truleg til Gøteborg 
med ei last også i 1847, men den lasta har det ikkje lukkast å firma spor etter. 

Men så uvanleg seint på året som 29. november går "Christine" frå Mandal til 
Karmsund med fleire ulike typar varer i lasta. I mai 1848 går på nytt turen til 
Gøteborg med ei sildelast som er tolla i Mandal, og i returlasta til Stavanger er 
det mellom anna bomullsdukar, såpe, 3 tønner havre og 6 sekker kaffi. I slutten 
av september kjem "Christine" til Kopervik frå Mandal med fleire typar varer. 
Det var naturlegvis viktig for fortenesta at dei skaffa seg returlast, anten frå 
hamna dei hadde levert silda i, eller frå ein annan svensk eller norsk by. Ei retur­
last med korn kunne dobla fortenesta for fartøyeigaren i høve til retur i ballast. 

I tollboka frå 1848 er det innført at John Valentinsen utklarerte til Gøteborg 
"med egen jagt." Etter turen til Kopervik hausten 1848 er både John og 
"Christine" borte frå mine kjelder eit par sesongar før dei på nytt dukkar opp i 
Kristiansand i mai 1851. Dersom fartøyet ikkje har vare til reparasjon i denne 
perioden, er det liten grunn til å tru at jakta har lege i opplag. Dei andre parts­
havarane kan ha nytta "Christine", eller John kan ha gått i innanriks fraktefart 
med jakta si. Dersom han i 1849 og 1950 var oppteken med å byggja sjøhus på 
Risøy, kan det tenkjast at jakta var ført av andre skipperar, og at John eksporter­
te sild med desse. Det kan altså sjå ut til at John Valentinsen gjekk ein tur til 
Gøteborg med jakta si pr år i desse første åra. Det er svært liten skilnad på talet 
på tønner som "Christine" lasta på kvar tur. I heile perioden der fartøyet var i 
bruk, førte den mellom 360 og 372 tønner salt sild. Inntekta på ei slik sildelast 
levert i Gøteborg varierte lite dei siste åra av 40-talet. Prisnoteringar i svenske 
aviser tyder på ein pris på rundt 11 Sv. rdr. rgs. pr. tønne, noko som skulle til­
svara 4 rdr specieY Andre avisnoteringar frå sildemarknaden tyder på at nord­
mennene selde silda for 3,5 spd pr tønne i 1848. Vi kan rekna med at prisen vari­
erte mellom 3,5 og 4 norske speciedalar for tønna. John Valentinsen kunne altså 
rekna med å få 1.300 - 1.500 norske speciedalar for ei sildelast med "Christine" i 
siste delen av 40-åra. I 1845 kosta ei tønne rug til samanlikning 3 rdr spede i 
Sverige. 

Henning Valentinsen utklarerte frå Egersund 10. mai 1849 med 100 tønner 
vårsild som han skulle til Gøteborg med. Han "ankom fra hjemstedet" som det 
står i tollboka, altså frå Tysvær. Her kan han godt ha fiska og salta denne silda 
sjølv som han deretter eksporterte på iiBrødrene" Han returnerte med kornlast 
frå Gøteborg halvannan månad seinare. Sjølv om fortenesta på frakta skulle 
delast med broren, John, og det kan jo tenkjast at dei eig de også sildelasta 
saman, så må desse turane ha gjeve god forteneste. Det ser altså ut til at John 
ikkje sjølv fraktar saltsilda utanriks i 1849 og -50, men at det er Henning 
Valentinsen som går med den minste jakta til Gøteborg desse to åra. Men det er 
all grunn til å tru at John framleis salta sild, til og med meir enn tidlegare. Ei 
sekundærkjelde viser til bankobrev som John Valentinsen har motteke i 1850 for 
tilsaman 2974 spd.14 Det meste av dette er truleg for sildeeksport i 1849 og 1850. 

Fase 3. 1851 - 1857. 
Oppbygging i Haugesund og austersjøfart 
John bygde seg kombinert sjøhus og bustad på Risøy rundt 1850. Dette var bygd 
som sjøhus i første etasje og våningshus i andre etasje på same måte som mange 
andre bygg i Haugesund på denne tida. I 1855 bygde John nytt, staseleg 
våningshus på øya. Huset viser svært godt att på det første kjende fotografiet av 
Haugesund frå 1860.15 I 1864 flytta han huset over på fastlandssida.16 Ein mann 
som kunna driva slik byggeaktivitet i tillegg til fartøyinvesteringane, må ha tent 
gode pengar. Husa var i 1856 verdsette til 3150 spd. I 1853 budde Johannes og 
John saman, og dei skaffa seg ei Helga Nedrebø som "husbestyrende". I 1855 
vart ho gift med Johannes, og det var ho som dreiv salteri og sildeforretningen 
vidare då Johannes døydde. John vart også gift i 1855. 

'. 

Haugesund sett frå Risøy 1860. Øverst t.v John Valentinsen sitt bustadhus. Det kvite huset ved 
sjøen er Valentinsen sitt sjø- og bustadhus der han budde tidlegare. 
Foto: Karmsund folkemuseum, f a. 68. 

Frå tidleg på 50-talet er det altså dei to yngste brørne som har slege seg saman 
om salting og eksport av sild. Henning og "Brødrene" ser ikkje ut til å ha delteke 
i forretningane etter 1851. Eg har ikkje funne nokon registreringar på fartøyet i 
register eller tollbøker etter 1851, då han gjekk med ei sildelast til Gøteborg. Far­
tøyet er ikkje registrert under Bergen i 1855, og det er heller ikkje med i den nye 
lista som kom for Haugesund Tolldistrikt frå 1856. Det tyder på at fartøyet anten 
er selt, har forlist eller er utrangert. Henning flytta i 1852 til Sjernarøy i 
N ærstrand Prestegjeld, og seinare til Helgøen i Hjelmeland. Han drog seg etter­
kvart ut av fraktefarten og sildeeksporten. Han døydde i 1858. Henning var altså 
ikkje i særleg grad med då dei to andre brørne verkeleg gjorde det godt i 1850-åra, 
men han var den som drog det heile i gong og la startgrunnleget saman med John. 

I fartøylista frå Haugesund i 1856 finn vi derimot dei to andre brørne oppførte 
med kvar sitt fartøy. Jakta "Christine" er no registrert i dette tolldistriktet med 
John Valentinsen som hovudreiar og skipper. Fartøyet er oppført med 2 ma­
trosar og ein dreng. I denne fartøylista finn vi tillegg eit nytt fartøy; jakta 
"2de Brødre" med Johannes Valentinsen som skipper og hovudreiar. Denne 
jakta var med 12,5 kml litt mindre enn "Christine", men hadde same mann­
skapsstorleik. Jakta var bygd i Skånevik, og etter fartøylista skulle den vera 
bygd i 1850/51. "2de Brødre" har målebrev frå Egersund datert 16. april 185 1 .  
Namnet kunne tyda p å  at dei to brørne eigde fartøyet saman, og nokre år seinare 
vert dette stadfesta gjennom delinga av fortenesta på frakter i to partar, og 
gjennom føringar i den første tollboka frå Haugesund i 1855. Det går av dette 
ikkje fram kva tid "2de Brødre" vart kjøpt, men det er truleg at fartøyet vart 
kjøpt av John og Johannes som nybygg i 1850/51. Dersom det er rett, så var det­
te det tredje fartøyet John Valentinsen skaffa seg partar i på rundt fem år. Det 
første fartøyet var rett nok lite, men dei to siste var over middelsstorleiken for 
sildejaktene. Og like etter, eller delvis samstundes, har han bygd sjøhus og 
våningshus. "2de Brødre" skulle etter same overslag som tidlegare, ha kosta 
omlag 1.200-.1300 spd. Johannes var heile tida meir "forsiktig" i investeringane 
enn broren. Først i 1858 er han oppført med fast eigedom, eit naust til verdi 
60 spd. 

I mai 1851 løyste John skipperborgarskap i Stavanger, og han tok dermed eit 
nytt steg oppover stigen. Han fekk med dette formelt løyve til å føra sildefartøya 
sine ikkje berre til Gøteborg, men også til dei aktuelle importlanda i Austersjøen. 
Frå no av ser det ut til at aktiviteten og kapasiteten aukar monaleg. Allereie ein 
månad etter at skipperborgarskapet var i orden, gjekk John til Pillau med ei 
sildelast, og han returnerte med korn. Same året var "Christine" å firma både i 
Malmø og Danzig med sild. John Valentinsen var heile tida dyktig til å skaffa 
seg returlast, sjølv om han til tider måtte gå i ballast ein liten del av reisa. Det er 
ingen tvil om at han nytta ut kapasiteten på fartøyet sitt betre enn mange andre. 
Han gjekk dermed lite på "tomgang", og fortenesta vart desto større. I heile 
denne perioden var det stor aktivitet. Aksjonsradius vart utvida, og John gjekk 
no både inn i Austersjøen og vestover til England. Varespekteret var også 
utvida, og det omfatta i tillegg til sild i hovudsak korn og tømmer l trelast. Men 
framleis var sildefraktene til J.O.Gren i Gøteborg hovudsaka i fraktefarten og 
handelen for John Valentinsen. 

I desse åra var det ikkje berre ein tur pr år med sildefrakt. Nei, "Christine" 
gjorde opp til 4 utanlandsturar i året, og jakta hadde ei lastekapasitet på omlag 
370 tønner sild pr tur. Dessutan var Henning med "Brødrene" bytt ut med 
Johannes og det nye fartøyet "2de Brødre", som frå 1853 deltok svært aktivt i 
sildetrafikken. Johannes måtte halda seg på den svenske vestkysten sidan han 
var utan skipperborgarskap, og han gjekk difor kvar tur til Gøteborg. Jakta 

hadde ein lastekapasitet på omlag 295 tønner sild, og Johannes tok både tre og 
fire turar til Sverige med sild kvart år. Dei to brørne eksporterte til saman over 
2.000 tønner sild frå Haugesund for året i denne perioden. Dette var sild som 
delvis var kjøpt inn fersk og salta i John sitt salteri på Risøy, og delvis var silda 
kjøpt inn ferdigsalta. Gode prisar, særleg mot slutten av perioden, gav stor for­
teneste. Vi kan lesa dette direkte av likninga, der både formue og næringsinntekt 
aukar, og vi ser det indirekte av stadig nye investeringar. I 1856 er John likna for 
820 spd i næringsinntekt, og Johannes for 170 spd. I formue er tilhøvet mellom 
dei to brørne omlag det same, John er ført opp med 7500 spd i formue, medan 
Johannes berre står med 700 spd i protokollen.17 Ein må kunna seia at dette var 
starten på ein "gullalder" for dei to husmannssønene. Hovudinntekta fekk dei 
på sildeeksporten og fraktefart. I tillegg hadde dei leigeinntekter ved at andre 
saltarar leigde plass i John sitt salteri. Vi har registreringar som viser at både 
kvinnheringar og kona sine slektning ar frå Flekkefjord nytta John sitt salteri. 

Fase 4. 1858 - 1865 
Salting i nordområdet og inn i skipsreiarrolla. 
Rundt 1858/59 er det tydeleg teikn på endring. Det eg kalla for gullalder i 
forrige fase, viser ingen teikn til å ha endra seg til nedgang eller stagnasjon i dei 
første åra rundt 1860. Tvert om så ser det ut til framleis å vera gode tider for 
valentinsenbrørne. Men det kan peikast på fleire faktorar som tyder på ein ny 
epoke. For det første skaffa John seg part i eit nytt og større fartøy i 1857. For før­
ste gong disponerte dei ei jakt på over 20 kml som altså lasta over 500 sildetøn­
ner. "Christine" vart skifta ut med "Brødrene" som var på 21 kml, og dermed 
hadde dei auka transportkapasiteten frå omlag 660 tønner til over 800 tønner. I 
1861 vart jakta "Freya" på 17 kml kjøpt til erstatning for "2de Brødre.", og der­
med auka transportkapasiteten nok ein gong. 

Ei anna vesentleg endring skjer frå 1859. Frå då av var det Johannes som stod 
for den praktiske utskipinga av silda. Etter den tid ser det ikkje ut til at John 
gjekk i utanriksfart som skipper på eige fartøy. 

Samstundes er vi inne i ein periode der silda har flytta nordover, og valentinsen­
brørne flytta etter. Frå 1859 dreiv dei salting i stor stil i Kinn. Det er godt 
mogeleg at John var oppteken med å driva saltinga i nordområdet, slik at 
Johannes måtte stå for den praktiske sida ved eksporten til Sverige. For i all 
hovudsak var det no slutt på austersjøeksporten, så godt som all silda gjekk i 
denne perioden til Gøteborg. Det kan vera fleire årsaker til dette. Som nemnt 
kan det vera ei reint praktisk arbeidsdeling i samband med saltingsverksemnda 
i nord, men på den andre sida salta også Johannes i Kinn, sjølv om det var i 
mindre målestokk enn broren. Det kan vera at dei har funne ut at fortenesta var 
større med svenskeeksporten samanlikna med å gå inn i Austersjøen. Det kan 

naturlegvis også tenkjast meir prosaiske årsaker som sjukdom eller skade på 
fartøy. Men den mest trulege årsaka til endringa er at John i denne perioden er i 
ferd med å gå inn i rolla som sildeeksportør l forretningsmann eller skipsreiar. 
Vak�ournalane frå Haugesund dei første åra på 60-talet viser at John brukte 
andre skipperar på sitt eige fartøy, han nytta leigefartøy og han brukte damp­
skipsruter til varetransport i staden for sjølv å transportera varene med eige fart­
øy. Talet på tønner som John Valentinsen salta, gjorde eit markert hopp oppover 
frå 1858/59. Saman med broren salta han kvart år i denne perioden mellom 
1.500 og 2.500 tønner sild. Når vi samanliknar dette med talet på tønner som 
Johannes frakta ut med sine fartøy, er det tydeleg at ein del av dei salta tønnene 
har vare eksportert med andre skipperar på andre fartøy. Eg har konkret berre 
funne eitt døme på dette då H.T.Enæs som skipper stod for eksporten av saltsild 
for John Valentinsen, men dette har truleg skjedd fleire ganger. No kan det også 
tenkjast at denne "mankoen" ikkje vart eksportert av valentinsenbrørne, men 
seld innanlands til andre eksportørar. 

Etter ein noko roleg periode for Johannes med berre 2-3 turar med sild til 
Sverige pr år i 1859-61, startar ein svært hektisk periode frå 1862 med "Freya" På 
4 år går han 19 turar til Sverige (Gøteborg) med sild og eksporterer samla 7.000 
tønner. Men det er ein fallande tendens i aktiviteten i perioden frå 1862 fram mot 
1865. 

Eksport av sild på fartøy der John og Johannes Valentinsen var skipperar 

I 1865 leverte som tidlegare nemnt, både John og Johannes inn eigne "sjølv­
meldingar" til likningskommisjonen. Desse inntektsoppgåvene stadfester inn­
trykket av at John hadde trekt seg ut av skipperrolla, og henta inntekta si først 

-

og fremst som saltar, eksportør og parteigar. Han oppgav inntekter frå tre 
fartøypartar, i tillegg til inntekt frå dei to nemnde fartøya, hadde han omlag 350 
spd. i næringsinntekt frå barkskipet "Haugesund". Dette fartøyet eigde John 
Valentinsen l l 4 av då dei kjøpte det i 1864 for 11272 Spd. Han hadde dess u tan 
leigeinntekter, men ingen hyreinntekt slik han hadde i 1857. Johannes derimot 
hadde hyreinntekt i tillegg til inntekt frå "Freya". Han gav opp ei nettoforteneste 
på salting av 330 tønner sild i Haugesund på 211 spd. Begge to hadde også dette 
året salta i Kinn, men som John skriv, så skulle dette ikkje skattast for i 
Haugesund. Elles viser inntektsoppgåvene deira at dei ikkje eigde "Brødrene" 
saman. John delte den samla inntekta på fartøyet i to like deler, medan Johannes 
ikkje førte noka inntekt i det heile frå dette fartøyet. I følgje rederiforeningen sitt 
kartotek var det Chr. Christiansen, ein av dei store saltarane og fartøyeigarane i 
Haugesund, som John hadde sildeforretningar saman med, som eigde den 
andre halvparten i "Brødrene". Det same kartoteket viser at Johannes Valentin­
sen hadde part i ei anna jakt, "Tidens Prøve" på 17 kml innkjøpt i 1858. Her var 
Ole Pettersen, systerson til John og Johannes, skipper. Dette fartøyet er det ikkje 
råd å finna registreringar etter i mine kjelder. Det har truleg ikkje vore nytta i 
u tanriksfart. 

, 

Valentinsen flyttet våningshuset til fastlandet i 1864, nåværende Strandgt. 169. Fotografiet er 
tatt 17. mai 1905. 

Foto: Karmsund folkemuseum, f a. 893. 

Suksessfaktorane 
Valentinsenbrørne kan stå som representantar for fleire grupper av aktørane i 
sildefiskeriet i perioden 1840 - 1870. Kor typiske dei var, kan det vera ulike 
meiningar om. Ingen av dei vart reine sesongfiskarar som trekte ut i sildedistriktet 
i fiskesesongen. Og ingen av dei enda som lønsarbeidar i Haugesund, slik Kåre 
Olsen hevdar framtidsutsiktene var for dei fleste husmannssønene som prøvde 
å skaffa seg ei innkome i vårsildfiskeriet. Svært mange husmannsøner med same 
utgangspunkt som Henning, John og Johannes Valentinsen arbeidde seg aldri ut 
av fiskarrolla og dei vart verande på første trinnet i karrierestigen. Slik sett var 
brørne knapt representative for den store massen som deltok i sildefiskeriet. 

Vi kan peika på følgjande faktorar som var medverkande til at John Valentin­
sen tok steget opp på øverste trinnet: 

l.Samarbeidsvilje og risikofordeling 
I fellesskap, men med ulike grupperingar, oppretta han partreiarskap. Det var 
ikkje noko spesielt for John Valentinsen, dette var den heilt vanlege forma for å 
reisa kapital til fartøykjøp. John hadde fartøypartar saman med brørne, andre 
kvinnheringar og andre storsaltarar i byen. Og det er tydeleg at han svært med­
vite bygde opp transportkapasiteten i takt med aukande handelsverksemd. Vi 
ser av Figur B korleis transportkapasiteten med eigne fartøy gradvis vart bygd 
opp. Det er ingen ting som tyder på spekulativ satsing på fartøypartar utan 
grunnlag i eigen aktivitet. Han dreiv også salteriverksemd saman med brørne og 

Veksten av transportkapasitet disponert av John og Johannes Valentinsen. 
Målt i tønner 

i tillegg med familien til kona. Det ser dessutan ut som om John hadde meir eller 
mindre fast handelssamkvem med J. O. Gren i Gøteborg. Dette medverkar også 
til inntrykket av satsing på det sikre og trygge. 

John var også mellom dei som var tidleg ute med å forsikra fartøya sine. 
"Brødrene" var t.d. forsikra i "den første norske Assuranseforening" for 
2000 Spd. 

2. Sterk investeringvilje 
John viste stor investeringslyst. Han reiste saltebu, og auka salteri-, og transport­
kapasiteten. I tillegg investerte han i eit stort bustadhus på Risøy. Dette vart 
seinare flytta til fastlandet. Han er med andre ord initiativrik i god entreprenør­
ånd. Rentabiliteten på produksjonskapitalen var svært god, så det må ha gjort 
det mogeleg å nytta såpass store ressursar på eige bustadhus. Denne sistnemnde 
investeringa kan synast vanskeleg å få til å passa med omgrep som "nøysomhet 
og forsiktighet" Derimot er det eit godt bil ete på "sosial ærgjerrighet." 

Fortenesta var god og formuen til begge brørne auka utover på 50-talet, men 
heile tida var det John som klart var hovudpersonen i partnarskapet. 

John tok skipperborgarskap i Stavanger og dermed var det formelle i orden for 
å driva eksport og fraktefart på ein langt større marknad i heile Austersjø-om­
rådet og samstundes vestover. Han investerte med andre ord også i human­
kapital. John var ein dugande skipper. Her er det ikkje først og fremst sjømann­
skap vi tenkjer på, men den forretningsmessige rolla som skipperen hadde. Det 
var sjeldan han gjekk i ballast med fartøya etter sildeleveransar. Han skaffa seg 
både frakteinntekter og importinntekter ved å ta varer i retur. 

3. Omstillingsevne 
Brørne flytta etter silda då den drog nordover. Dermed opplevde dei ikkje den 
økonomiske blåmandagen som folk i Flekkefjord og Farsund møtte då ressurs­
grunnlaget for verksemda forsvann frå deira distrikt nokre år tidlegare. John og 
Johannes flytta ein stor del av salteriverksemda si til Kinn, men framleis salta dei 
i Haugesund, og no hadde også Johannes eige salteri på fastlandssida. Johannes 
vart åleine om å føra fartøy i utanriksfart med silda, og han gjekk nærast i rute­
trafikk til Gøteborg fram till865. John derimot, gjekk ingen utanlandsturar, han 
skaffa seg fleire fartøypartar og fekk på den måten ein større del av inntekta si 
gjennom det vi må kalla reiarverksemd. Han var på veg inn i skipsreiarrolla. Så 
då naturressursen som dei bygde all aktiviteten på forsvann frå dei næraste 
områda, var John i stand til å omstilla seg. Han dreiv vidare den tidlegare aktivi­
teten, men i eit nytt geografisk område, og han la om til ny aktivitet. Dette er tru­
leg den viktigaste suksessfaktoren, som naturlegvis har noko med personlege 
eigenskapar å gjera. 

4. Haugiansk tru 

Ein faktor som vanskeleg let seg dokumentera gjennom studier av den 
økonomiske aktiviteten, er innverknaden frå den haugianske trua. Men sjølv om 
dokumentasjonen er vanskeleg, er det liten tvil om at religionen var ei viktig 
drivkraft for mange. John Valentinsen var haugianar som mange andre i det nye 
borgarskapet i Haugesund. Fleire forskarar har peikt på at Hauge viser drag av 
det som kan kallast "kapitalistisk ånd". For haugianarane vart arbeidet sett på 
som eit kall, der den kristne har eit forvaltaransvar på vegne av Gud. 
Økonomisk suksess vart sett på som prov på velsigning frå Gud. Men like viktig 
vart ei nøktern livshaldning. Utbytet skulle først og fremst gje grunnlag for 
reinvestering og verdiauke. Skal ein døma etter den økonomiske aktiviteten, var 
John Valentinsen ein god haugianar. 

Når vi har gått nøgnare inn på den økonomiske aktiviteten som John dreiv, 
kan det synast som vi får best bilete av han ved å kombinera KLAS og Østensjø 
sine karakteristikkar. Han må ha vore skarp og dyktig, og i tillegg aktiv og 
initiativrik, men ikkje spelelysten. Han må ha vore påpasseleg og forsiktig, men 
samstundes økonomisk og soialt ærgjerrig. Når desse eigenskapane vart ekspo­
nerte i eit område der naturen baud på rike ressursar, vart grunnlaget lagt for at 
John Valentinsen kunne klatra opp på øverste trinnet på karrierestigen. 

Registrerte fartøyfrakter av Henning, 
Johannes og John Valentinsen 1846 - 1865 
Båtnarnn Last For-namn Frå hamn Tollklarert dato Levert last Levert dato Returlast innhald 

Brødrene 100 Henning Egersund 10.05.49 Kom og smør 

Brødrene o Henning Egersund 29.06.49 

Helene 202 Henning Mandal 21.09.49 

Brødrene Henning Fredriksha vn l 08.08.50 Stavanger 12.08.50 

Mandal 

Brødrene o Henning Stavanger 15.08.50 

Brødrene 104 Henning Mandal 14.05.51 

Brødrene o Henning Mandal 16.06.51 

2.de Brødre o Johannes Drammen Stavanger 24.05.56 

2.de Brødre o Johannes Bergen Haugesund 20.08.57 Sild 

2.de Brødre o Johannes Drammen Haugesund 19.06.58 Trelast 

2.de Brødre o Johannes Gøteborg Haugesund 03.08.58 Ballast + litt varer 

2.de Brødre o Johannes Drammen Haugesund 26.07.59 Trelast 

2.de Brødre o Johannes Drammen Haugesund 31.05.60 Trelast 

2.de Brødre o Johannes Gøteborg Haugesund 15.07.60 Tøndestave m.m. 

2.de Brødre o Johannes Gøteborg Haugesund 18.08.60 Stave m.m. 

2.de Brødre o Johannes Drammen Haugesund 23.05.61 Bord m.m. 

Freia o Johannes Bergen Haugesund 19.06.61 Tørrfisk 

Freia o Johannes Drammen Haugesund 24.07.61 Trelast m.m. 

Freia o Johannes Gøteborg Haugesund 10.09.61 Salt + stav m.m. 

Freia o Johannes Bergen Haugesund 03.10.61 Sild 

Freia o Johannes Drammen Haugesund 05.05.62 Trelast m.m. 

Freia o Johannes Gøteborg Haugesund 13.06.62 Ballast 

Freia o Johannes Gøteborg Haugesund 19.07.62 Ballast 

Freia o Johannes Gøteborg Haugesund 10.08.62 Bøgestave 

Freia o Johannes Gøteborg Haugesund 04.09.62 Ballast + faa varer. 

Freia o Johannes Stavanger Haugesund 16.10.62 Stav 

Freia o Johannes Gøteborg Haugesund 09.05.63 Egestave m.m. 

Freia o Johannes Bergen Haugesund 17.05.63 Pilebånd 

Freia o Johannes Drammen Haugesund 15.06.63 Frigj. varer 

Freia o Johannes Drammen Haugesund 24.07.63 Trelast 

Freia o Johannes Drammen Haugesund 25.08.63 Trelast 

Freia o Johannes Gøteborg Haugesund 02.10.63 Stave m.m. 

Freia o Johannes Gøteborg . Haugesund 14.06.64 Ballast 

Freia o Johannes Gøteborg Haugesund 10.07.64 Furuplanker + 

bøgestave 

Freia o Johannes Gøteborg Haugesund 31.08.64 Ballast 

Freia o Johannes Gøteborg Haugesund 10.05.65 Stav 

Freia o Johannes Christiansand Haugesund 23.06.65 Trelast m.m. 

Freia o Johannes Gøteborg Haugesund 18.07.65 Stav m.m. 

Freia o Johannes Gøteborg Haugesund 21.08.65 Stav+ mursteen 

2.de Brødre o Johannes Egersund 20.07.53 Bergen 23.07.53 

2.de Brødre 306,25 Johannes Egersund 26.08.54 Gøteborg 30.08.54 

2.de Brødre 296,75 Johannes Haugesund 25.07.55 Gøteborg 02.08.55 

2.de Brødre 297 Johannes Haugesund 11.04.56 Gøteborg 19.04.56 Rug 

2.de Brødre 297,25 Johannes Haugesund 23.06.56 Gøteborg 28.06.56 Rug, kveite, malt 

2.de Brødre 289 Johannes Haugesund 21.08.56 Gøteborg 01.09.56 Ballast 

2.de Brødre o Johannes Gøteborg 05.09.56 Haugesund æ.09.56 

2.de Brødre 296 Johannes Haugesund 06.05.57 Gøteborg 19.05.57 

2.de Brødre 297 Johannes Haugesund 10.06.57 Gøteborg 16.06.57 270 korn + 

112 havre 

2.de Brødre 270 Johannes Gøteborg 23.06.57 Haugesund 4.07.57 Kornvarer 

2.de Brødre 295,25 Johannes Haugesund 14.05.58 

2.de Brødre 295,25 Johannes Haugesund 12.07.58 

2.de Brødre 287,5 Johannes Haugesund 23.08.58 

2.de Brødre 295,25 Johannes Haugesund 30.04.59 Gøteborg æ.os.s9 

2.de Brødre 296 Johannes Haugesund 30.06.59 Gøteborg 01.07.59 

2.de Brødre 288 Johannes Haugesund 11.04.60 Gøteborg 26.04.60 

2.de Brødre 291 Johannes Haugesund 01.08.60 

2.de Brødre 296,5 Johannes Haugesund 19.04.61 Gøteborg 27.05.61 

Freia 99 Johannes Haugesund 16.07.61 Gøteborg 05.07.61 

Freia 380 Johannes Haugesund 21.08.61 Gøteborg 27.08.61 

Freia 380 Johannes Haugesund 18.03.62 

Freia 383,5 Johannes Haugesund 27.05.62 

Freia 364 Johannes Haugesund 01.07.62 

Freia 380 Johannes Haugesund 26.07.62 

Freia 384 Johannes Haugesund 20.08.62 

Freia 307 Johannes Haugesund 10.09.62 

Freia 383 Johannes Haugesund 09.04.63 

Freia 386 Johannes Haugesund 23.05.63 

Freia 385 Johannes Haugesund 26.06.63 

Freia 382 Johannes Haugesund 31.07.63 

Freia 381 Johannes Haugesund 08.09.63 

Freia 360 Johannes Haugesund 06.04.64 Bygg og havregryn 

Freia 345 Johannes Haugesund 16.08.64 Rug havregryn + 

andre 

Christine o John Gøteborg Stavanger 06.06.48 

Christine o John Kristiansand Pilla u 05.06.51 Rug 

Christine o John Gøteborg Stavanger 15.05.52 

Christine o John Gøteborg Stavanger 08.06.52 

Christine o John Mandal Danzig 04.08.52 Ballast 

Christine o John Kønigsberg Bergen 20.07.53 Rug 

Christine o John Malmø 25.09.53 

Christine o John Sogndal Gøteborg 15.06.54 

Christine o John Flekkefjord Gøteborg 02.08.55 Kornvarer 

Brødrene o John Christiania Haugesund 23.06.57 Murstein 

Brødrene o John Flekkefjord Haugesund 14.08.57 Stav 

Brødrene o John Christiania Haugesund 12.05.58 Trelast 

Brødrene o John Gøteborg Haugesund 03.07.58 Salt 

Brødrene o John Gøteborg Haugesund 13.08.58 Ballast? 

Brødrene o John Christiansand Haugesund 16.09.58 Brende m.m. 

Freia o John Fredrikshavn Haugesund 07.05.64 Bygg m.m. 

Freia o John Bergen Haugesund 24.05.64 Indenlandske og 

frigitte varer 

Christine 348 John Mandal 26.05.46 

Christine o John Mandal 29.11.47 

Christine 372 John Mandal 22.05.48 Gøteborg 26.05.48 Stykgods 

Christine o John Mandal 22.09.48 

Christine 347,5 John Egersund 04.08.51 

Mina & Michael o John Mandal 19.08.51 

Christine 370 John Mandal 06.09.51 Danzig 18.09.51 Kornvarer 

Christine 369 John Mandal 26.03.52 

Christine o John Mandal 03.04.52 

Christine o John Stavanger 15.05.52 

Christine 372 John Mandal 27.05.52 

Christine o John Calmar 06.07.52 

Christine o John Sogndal 28.07.52 

Christine 373,5 John Egersund 27.04.53 Gøteborg 09.05.53 Rug 

Christine o John Flekkefjord 17.05.53 

Christine 368,5 John Mandal 03.06.53 Pilla u 20.06.53 Rug 

Christine 371 John Mandal 04.08.53 

Christine 368 John Mandal 22.04.54 Gøteborg 27.04.54 

Christine o John Mandal 04.05.54 

Christine 370 John Mandal 17.05.54 Gøteborg 20.05.54 Tøyvarer 

Christine o John Gøteborg 23.05.54 Egersund 25.05.54 Ballast m.m. 

Christine o John Egersund 27.05.54 sort. varer 

Christine 365 John Mandal 26.07.54 Danzig 08.08.54 Tømmer 

Christine o John Danzig 21.08.54 Hull 11.09.54 Tømmer 

Christine o John Hull 20.09.54 

Christine 368,5 John Mandal 21.04.55 Gøteborg 25.04.55 

Christine 367 John Haugesund 05.06.55 Gøteborg 21.06.55 bygg og takstein? 

Christine 367 John Haugesund 19.07.55 

Christine 362 John Haugesund 06.09.55 

Christine 363 John Haugesund 19.04.56 Gøteborg 28.04.56 rug,kom,erter 

Christine o John Gøteborg 05.05.56 Haugesund 10.05.56 

Christine 362 John Haugesund 17.05.56 Gøteborg 25.05.56 ballast 

Christine o John Mandal 03.06.56 Haugesund 11.06.56 

Christine 363,5 John Haugesund 10.07.56 Malmø 25.07.56 Rug 

Christine o John Flekkefjord 21.08.56 Haugesund 25.08.56 

Brødrene 507 John Haugesund 02.05.57 Danzig 27.05.57 

Brødrene 510 John Haugesund 22.07.57 Gøteborg 27.07.57 

Brødrene 510 John Haugesund 18.09.57 

Brødrene 510 John Haugesund 12.04.58 

Brødrene 516,5 John Haugesund 02.06.58 

Brødrene 511 John Haugesund 23.07.58 

Freia o John Haugesund 11.05.64 

Freia 381,5 John Haugesund 02.06.64 2 sekker havregryn 

Freia 376 John Haugesund 24.06.64 ulike varer 

Freia 380 John Haugesund 22.04.65 

Freia 382,5 John Haugesund 24.05.65 

Freia 350 John Haugesund 07.08.65 

Freia 381,5 John Haugesund 06.04.66 

